
Suġġett: Opinjoni tal-Kumitat għall-Affarijiet Legali dwar Proposta għal Regolament tal-
Parlament Ewropew u tal-Kunsill dwar it-trasparenza u l-integrità tal-attivitajiet 
ta’ klassifikazzjoni Ambjentali, Soċjali u ta’ Governanza (ESG) 
(COM(2023)0314 – C9-0203/2023 – 2023/0177(COD))

Sinjura President,

Fil-laqgħa tat-23 ta’ Ottubru 2023, il-Koordinaturi tal-Kumitat għall-Affarijiet Legali ddeċidew 
li jagħtu opinjoni, f’konformità mal-Artikolu 56(1) tar-Regoli ta’ Proċedura, dwar il-proposta 
għal Regolament tal-Parlament Ewropew u tal-Kunsill dwar it-trasparenza u l-integrità tal-
attivitajiet ta’ klassifikazzjoni Ambjentali, Soċjali u ta’ Governanza (ESG). L-opinjoni ġiet 
attribwita lill-Grupp tas-Soċjalisti u d-Demokratiċi u s-Sur Pascal Durand ġie nnominat bħala 
r-Rapporteur. Madankollu, minħabba skeda stretta ħafna tal-Kumitat ECON, il-Koordinaturi, 
fi proċedura bil-miktub fis-17 ta’ Novembru ddeċidew li jibdlu l-format tal-opinjoni f’ittra 
filwaqt li jżommu l-istess Rapporteur. 

Suġġerimenti:

Matul il-laqgħa tiegħu tad-29 ta’ Novembru 2023, il-Kumitat għall-Affarijiet Legali 
għaldaqstant iddeċieda, bi 13-il vot favur, 10 kontra u bl-ebda astensjoni1, li jistieden lill-
Kumitat għall-Ekonomija u l-Affarijiet Monetarji, bħala l-kumitat responsabbli, biex iqis dan li 
ġej fit-tħejjija tal-abbozz ta’ rapport leġiżlattiv tiegħu. 

1 Il-Membri li ġejjin kienu preżenti għall-votazzjoni finali: Adrián Vázquez Lázara (President), Sergey Lagodinsky 
(Viċi President), Marion Walsmann (Viċi President), Raffaele Stancanelli (Viċi President), Pascal Arimont, Ilana 
Cicurel, Geoffroy Didier, Ibán García del Blanco, Virginie Joron, Pierre Karleskind, Gilles Lebreton, Karen 
Melchior, Sabrina Pignedoli, Jiří Pospíšil, Axel Voss, Tiemo Wölken, Javier Zarzalejos, Daniel Buda, Pascal 
Durand, Heidi Hautala, Sylvie Guillaume (sostitut ta’ Lara Wolters skont l-Artikolu 209(7) tar-Regoli ta’ 
Proċedura), Pedro Marques (sostitut ta’ Maria-Manue Leitão-Marques skont l-Artikolu 209(7) tar-Regoli ta’ 
Proċedura), Anne-Sophie Pelletier (sostitut ta’ Manon Aubry skont l-Artikolu 209(7) tar-Regoli ta’ Proċedura). 

Il-proposta għal Regolament dwar it-trasparenza u l-integrità tal-attivitajiet ta’ klassifikazzjoni 
ESG hija mezz leġiżlattiv kruċjali biex lill-investituri u lill-partijiet ikkonċernati tipprovdilhom 
informazzjoni affidabbli dwar in-natura kwalitattiva tal-prodotti sostenibbli kif ukoll dwar il-
grad ta’ sostenibbiltà tan-negozji u tal-istrateġiji tal-kumpaniji. L-UE stabbiliet l-elementi 
kostitwenti għal qafas ta’ finanzjament sostenibbli permezz tal-adozzjoni tar-Regolament dwar 
divulgazzjonijiet relatati mas-sostenibbiltà tas-servizzi finanzjarji, tad-Direttiva (UE) 
2019/2088, tad-Direttiva (UE) 2022/2464 dwar ir-Rappurtar Korporattiv dwar is-Sostenibbiltà 
u l-proposta għal Direttiva dwar id-Diliġenza Dovuta tas-Sostenibbiltà Korporattiva 
(2022/0051(COD)). Madankollu, la l-proposta tal-Kummissjoni dwar l-attivitajiet ta’ 
klassifikazzjoni ESG u lanqas l-abbozz ta’ rapport fil-Kumitat ECON tal-Parlament ma jqisu 
biżżejjed il-ħtieġa li tiġi żgurata l-konsistenza ta’ din il-proposta mad-dispożizzjonijiet fil-
qasam ta’ politika kkonċernat tal-UE. Billi ma tqisx x’jikkostitwixxi l-prestazzjoni tal-
kumpaniji tal-UE b’mod ġenerali, din il-proposta tonqos milli tipprevjeni lakuni leġiżlattivi fil-
mod kif jiġu evalwati l-prestazzjonijiet tal-kumpaniji dwar kwistjonijiet sostenibbli, u żżid ir-
riskju li fl-aħħar mill-aħħar l-investimenti u d-deċiżjonijiet tal-bordijiet jiġu ggwidati ħażin.

Ir-regolamenti tal-UE jirrikjedu li l-investituri u l-impriżi li joperaw fl-UE jirrapportaw kemm 
dwar l-impatti tal-attivitajiet tal-kumpaniji fuq in-nies u l-ambjent, kif ukoll dwar kif 
kwistjonijiet relatati mas-sostenibbiltà jaffettwaw lill-kumpaniji. Din tissejjaħ il-perspettiva ta’ 
materjalità doppja, li fiha r-riskji għall-impriża u l-impatt tagħha jirrappreżentaw perspettiva 
waħda ta’ materjalità. Filwaqt li l-kumpaniji u l-investituri bbażati fl-UE se jikkonformaw mal-
obbligi ta’ rapportar tagħhom kemm dwar l-impatti finanzjarji kif ukoll dwar l-impatti fuq is-
sostenibbiltà, il-proposta attwali tħalli l-possibbiltà li l-fornituri tal-klassifikazzjoni ESG 
jikkunsidraw – direttament jew permezz ta’ kriterji ta’ ekwivalenza – aspett wieħed biss tal-
prestazzjoni tal-kumpaniji bbażati fl-UE. F’dan l-istadju, b’hekk il-proposta qed tonqos milli 
tiżgura kundizzjonijiet ekwi mal-entitajiet ikklassifikati li ma jqisux perspettiva ta’ materjalità 
doppja.

L-użu ta’ metodoloġiji li jonqsu milli jikkunsidraw x’jagħmel il-mudelli kummerċjali tal-
kumpaniji tal-UE aktar sostenibbli joħloq riskju kbir li l-kumpaniji Ewropej jiġu kklassifikati u 
mqabbla ma’ entitajiet oħra, u jiġu affettwati fil-kompetittività tagħhom. 

Is-suġġerimenti li ntlaħaq qbil dwarhom fil-Kumitat għall-Affarijiet Legali huma dawn li ġejjin: 

1. Li tiġi żgurata l-konsistenza mal-politiki eżistenti tal-Unjoni Ewropea: il-biċċiet 
rilevanti kollha tal-leġiżlazzjoni tal-Unjoni relatati mad-divulgazzjoni tas-sostenibbiltà, 
fosthom id-Direttiva 2013/34/UE u l-att delegat tagħha, ir-Regolament (UE) 2019/2088 tal-
Parlament Ewropew u tal-Kunsill, ir-Regolament (UE) 2020/852 tal-Parlament Ewropew u 
tal-Kunsill u d-Direttiva (UE) 2022/2464 tal-Parlament Ewropew u tal-Kunsill, jiddefinixxu 
jew jirreferu għall-applikazzjoni obbligatorja tal-prinċipju ta’ materjalità doppja fir-rapporti 
tal-kumpaniji. Dawn l-obbligi ta’ rapportar eżistenti jistgħu jkunu ta’ użu konkret biss jekk 
il-fornituri kollha tal-klassifikazzjoni ESG japplikaw kemm jista’ jkun l-istess prinċipju. 
Meta jipprovdu klassifikazzjonijiet E, S, u G, aggregati jew separatament, u għal kull waħda 
mid-dimensjonijiet ta’ materjalità, il-fornituri msemmija għandhom għaldaqstant iqisu l-
informazzjoni rilevanti u materjali kollha dwar is-sostenibbiltà li taqa’ fil-kamp ta’ 
applikazzjoni tal-attivitajiet ta’ entità kklassifikata. Dan ma jfissirx li l-fornituri tal-
klassifikazzjoni ESG għandhom iqisu kull biċċa informazzjoni dwar is-sostenibbiltà 

rrapportata mill-entità kklassifikata, iżda pjuttost li l-informazzjoni kkunsidrata fil-
metodoloġiji tal-klassifikazzjoni għandha tinkludi kemm id-dimensjoni finanzjarja kif ukoll 
id-dimensjoni tal-impatt tal-materjalità, f’koerenza mal-obbligi ta’ rapportar tal-UE għall-
kumpaniji.

2. Li jiġi żgurat proċess trasparenti u xieraq dwar l-istabbiliment ta’ kriterji ta’ 
ekwivalenza, approvazzjoni u rikonoxximent: meta tadotta atti delegati rigward il-
forniment ta’ klassifikazzjonijiet ESG fl-Unjoni minn fornituri ta’ klassifikazzjoni ESG ta’ 
pajjiżi terzi, il-Kummissjoni Ewropea għandha tqis il-parir tekniku minn grupp ta’ esperti, 
dment li tali parir ikun ġie żviluppat bi proċess xieraq, b’sorveljanza pubblika u bi 
trasparenza, bl-għarfien espert u bil-parteċipazzjoni bbilanċjata tal-partijiet ikkonċernati 
rilevanti. Apparti hekk, il-parteċipazzjoni fil-ħidma ta’ dan il-grupp ta’ esperti fil-livell 
tekniku għandha tkun ibbażata fuq għarfien espert fir-rapportar dwar is-sostenibbiltà u ma 
tkun tiddependi minn ebda kontribuzzjoni finanzjarja. 

Dejjem tiegħek,

Adrián Vázquez Lázara

ANNESS: ENTITAJIET JEW PERSUNI
LI MINGĦANDHOM IR-RAPPORTEUR GĦAL OPINJONI RĊIEVA KONTRIBUT

Fit-tħejjija tal-opinjoni f’forma ta’ ittra, ir-rapporteur irċieva kontribut mingħand l-entitajiet jew il-

persuni li ġejjin:

Entità u/jew 
persuna

 L-Inizjattiva Globali ta’ Rappurtar (GRI)

Il-lista ta’ hawn fuq tfasslet taħt ir-responsabbiltà esklużiva tar-rapporteur.


